
BUISÉAD AE  
DON TODHCHAÍ
Forbairt agus comhtháthú réigiúnach

NASC NÍOS LÁIDRE LEIS AN SEIMEASTAR EORPACH 
AGUS LE RIALACHAS EACNAMAÍOCH AN AONTAIS
Ní féidir le hinfheistíochtaí an Aontais feidhmiú ar leithligh ón gcomhthéacs ginearálta maicreacnamaíoch. Tá sé 
beartaithe ag an gCoimisiún an nasc a threisiú idir bearta an Bheartais Comhtháthaithe agus an Seimeastar Eorpach um 
chomhordú an bheartais eacnamaíoch, chun timpeallacht a bheadh fabhrach don fhás agus don ghnó a chothú 
san Eoraip, d’fhonn a oiread tairbhe is féidir a bhaint as infheistíochtaí an Aontais agus infheistíochtaí náisiúnta ar aon.
Cinnteofar comhlántacht agus comhordú iomlán maidir leis an leagan nua feabhsaithe den chlár um athchóiriú 
struchtúrach. Beidh dreasachtaí sa chlár sin do na Ballstáit ar fad tabhairt faoi phríomh-athchóirithe, chun na dálaí 
a chothú a theastaíonn chun fostaíocht, fás agus infheistíocht a chothú.

AILÍNIÚ NÍOS DLÚITHE LEIS AN SEIMEASTAR EORPACH AGUS 
LE RIALACHAS EACNAMAÍOCH AN AONTAIS

I gcomhthéacs an tSeimeastair Eorpaigh, beidh an anailís mhionsonraithe a dhéantar ar na dúshláin atá roimh na 
Ballstáit agus a chuirtear i láthair i bhfoirm moltaí tírshonracha, beidh sin mar a bheadh treochlár ann do 
chlársceidealú na gcistí agus do cheapadh chláir an Bheartais Comhtháthaithe, i dtosach na tréimhse 2021-2027.
Beidh na moltaí tírshonracha is déanaí ina dtreoir freisin don athbhreithniú meántéarma ar na cláir, ionas 
go bhféadfar oiriúnú a dhéanamh do dhúshláin san am i láthair agus san am atá le teacht. Le linn na tréimhse sin, ba 
cheart do na Ballstáit a chur in iúl don Choimisiún go rialta an dul chun cinn atá déanta acu ó thaobh chur i bhfeidhm 
na gclár, i bhfianaise na moltaí tírshonracha.
Tá coinníollacht mhaicreacnamaíoch le coinneáil i bhfeidhm chun a chinntiú go mbeidh timpeallacht fhioscach fhónta 
ann d’infheistíochtaí an Aontais. Nuair nach ndéanann Ballstát bearta éifeachtacha nó bearta ceartaitheacha mar chuid 
de phríomh-mheicníochtaí an Aontais don rialachas eacnamaíoch (an Nós Imeachta um Easnamh Iomarcach, an Nós 
Imeachta um Míchothromaíochtaí Iomarcacha) nó nuair nach gcuireann Ballstát chun feidhme na bearta is gá faoi 
chlár coigeartaithe eacnamaíoch, molfaidh an Coimisiún don Chomhairle gach gealltanas íocaíochta nó gach íocaíocht, 
nó cuid díobh, a chur ar fionraí i gcás ceann amháin nó níos mó de chláir an Bhallstáit sin. Mar sin féin, féadfaidh an 
Coimisiún, i ngeall ar chúinsí eisceachtúla eacnamaíocha, nó i ndiaidh don Bhallstát lena mbaineann iarratas a bhfuil 
údar tugtha leis a dhéanamh, féadfaidh sé moladh don Chomhairle an fionraí a chur ar ceal.

© An tAontas Eorpach, 2018
Údaraítear athúsáid ach an fhoinse a admháil.
Déantar beartas atáirgthe dhoiciméid an Choimisiúin Eorpaigh a rialú le Cinneadh 2011/833/AE (IO L 330, 14.12.2011, lch. 39).
Chun grianghraif nó ábhar eile nach bhfuil faoi chóipcheart an Aontais a úsáid nó a atáirgeadh, ní mór cead a fháil go díreach ó shealbhóirí 
an chóipchirt. Pr

in
t 

IS
BN

 9
78

-9
2-

79
-8

61
07

-9
 

do
i:1

0.
27

76
/3

82
92

4 
KN

-0
1-

18
-5

51
-G

A-
C

PD
F 

IS
BN

 9
78

-9
2-

79
-8

61
21

-5
 

do
i:1

0.
27

76
/0

69
89

 
KN

-0
1-

18
-5

51
-G

A-
N

RÉAMH-CHOINNÍOLLACHA NUA INFHEISTÍOCHTA A RÉITEOIDH 
AN BEALACH DO MHAOINIÚ ÓN AONTAS

Tugadh isteach roinnt réamhchoinníollacha (“coinníollachtaí ex ante”) don tréimhse 2014-2020 arb é is aidhm dóibh 
dul i ngleic le bacainní cothrománacha agus bacainní earnálacha a bhí ar infheistíocht a dhéanamh san Aontas le linn 
na chéad chéimeanna de chlárthréimhse an Bheartais Comhtháthaithe. Ba chuidiú an méid sin leis an Margadh Aonair 
a dhoimhniú agus le cuspóirí an phlean Infheistíochta don Eoraip, a mhol an tUachtarán Juncker, a shroicheadh.
Toisc go raibh na réamhchoinníollacha úd chomh fónta sin, tabharfar isteach roinnt bheag coinníollacha nua 
“cumasúcháin” a bheidh le comhlíonadh faoi chreat 2021-2027. Cuimsíonn na coinníollacha sin réimsí tosaíochta 
idirghabhála an Bheartais Comhtháthaithe, agus ina dteannta sin, an soláthar poiblí, an státchabhair agus urramú na 
gceart bunúsach. Tá sé riachtanach na coinníollacha cumasúcháin a chomhlíonadh chun tacaíocht a fháil ón Aontas, 
agus déanfar monatóireacht ar a gcomhlíonadh go rialta le linn na clárthréimhse.

